
ᔭᐃᓴᓐ ᐊᕿᐊᕈᖅ,  
ᑐᑭᒧᐊᒃᑎᑦᑎᔨ 
ᓄᓇᕘᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ 
ᑎᑎᖅᑲᖃᐅᑖ 1379  
ᐃᖃᓗᐃᑦ, ᓄᓇᕗᑦ, X0A 0H0 
 
 
ᒥᔅᑕ. ᐊᕿᐊᕈᕐᒧᑦ:  
 
 
ᐱᔾᔪᑎᓕᒃ: ᓈᓚᓐᓂᖃᖅᑎᓪᓗᒋᑦ ᓄᓇᕘᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐱᔾᔪᑎᒋᔭᐅᓪᓗᓂ 
ᖃᒻᒪᕐᑕᓕᖕᒥ ᐃᖃᓗᒐᓱᓐᓂᕐᒧᑦ ᐸᕐᓇᒍᑎᓕᐊᑦ 
 
ᖁᔭᓐᓇᒦᒃ ᕕᕗᐊᕆ 9-ᖑᑎᓪᓗᒍ, 2016-ᒥ ᑎᑎᕋᔪᒐᕕᑦ ᑭᐅᖁᔨᓪᓗᑎᖅ ᐃᒪᕐᒥᐅᑕᓕᕆᔨᒃᑯᓐᓂᒃ, 
ᓄᓇᕘᑉ ᒐᕙᒪᒃᑯᖏᓐᓂᒃ, ᐊᒻᒪᓗ ᕿᑭᖅᑖᓗᖕᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓂᒃ ᑭᐅᓂᐊᕐᓗᓯ 
ᓄᓇᕗᑦ ᑐᙵᕕᒃᑯᑦ ᑎᑎᕋᓚᐅᕐᓯᒪᔭᖓᓐᓂᒃ ᓯᑎᑉᐱᕆ 17-ᖑᑎᓪᓗᒍ, 2015-ᒥ.  
ᑎᑎᕋᓚᐅᕐᑕᐃ ᑭᐅᓯᒪᙱᒻᒪᑦ ᓄᓇᕗᑦ ᑐᙵᕕᒃᑯᑦ ᑎᑎᕋᓚᐅᕐᓯᒪᔭᖓᓂᒃ ᔭᓐᓄᐊᕆ 28-ᖑᑎᓪᓗᒍ, 
2016-ᒥ ᓇᓗᓇᐃᕆᑦᑎᐊᖁᔨᔪᓂᒃ ᑐᑭᑖᕈᑎᒋᔪᒪᒐᔭᕐᑕᖏᓐᓂᒃ ᑲᑎᒪᔩᑦ ᑕᒪᑦᓱᒧᖓ 
ᑲᒪᒋᔭᐅᕙᓪᓕᐊᔪᒧᑦ.  ᑕᐃᒪᓐᓂᖓᓄᑦ, ᓄᓇᕗᑦ ᑐᙵᕕᒃᑯᑦ ᓱᓕ ᓇᓗᕗᑦ ᖃᓄᐃᑦᑐᓂᒃ 
ᐃᓱᒪᓕᐅᕈᑎᖃᕈᒪᒻᒪᖔᑦᑕ. ᓇᓗᓇᕐᓯᕈᔪᒃᓯᒪᑎᓪᓗᒋᑦ ᐃᒪᕐᒥᐅᑕᓕᕆᔨᒃᑯᑦ 
ᐃᓱᒪᓕᐅᕈᑎᒋᔪᒪᓯᒪᔭᖏᑦ ᑲᑎᒪᔨᓄᑦ ᖃᐅᔨᔭᐅᖁᓚᐅᕐᓯᒪᔭᖏᑦ ᓄᓇᕗᑦ ᑐᙵᕕᒃᑯᑦ, ᓄᓇᕗᑦ 
ᑐᙵᕕᒃᑯ ᐃᓱᒪᕐᓴᕐᓯᐅᕈᑕᐅᖁᔨᕗᑦ ᑕᒪᐃᓐᓄᑦ ᐊᑦᑐᖅᑕᐅᓯᒪᔪᓄᑦ ᑖᒃᑯᐊ ᐱᓕᕆᖃᑕᐅᔪᓕᒫᑦ 
ᐃᒪᓐᓇᐃᒍᓐᓇᕐᒪᑕ, ᐃᓱᒪᒋᓗᒋᑦ ᑲᒪᔾᔪᓯᐅᔭᕆᐊᓖᑦ ᑲᒪᒋᔭᐅᑦᑎᐊᕆᐊᖃᓐᓂᖏᓐᓄᑦ, 
ᓇᓗᓇᐃᔭᐃᓗᑎᒃ ᑲᑎᒪᔩᑦ ᐃᓱᒪᓕᐅᕈᑕᐅᔭᕆᐊᓕᖕᒥᑦ. ᓄᓇᕗᑦ ᑐᙵᕕᒃᑯ ᐃᒪᓐᓇᐃᖁᔨᒐᓗᐊᕐᐳᑦ 
ᑲᑎᒪᔨᓂᒃ ᓇᓗᓇᐃᔭᐃᑦᑎᐊᕐᓗᑎᒃ ᖃᓄᐃᓕᐅᕆᐊᒃᑲᓐᓂᕈᑎᖃᓚᐅᙱᓂᕐᒥᓐᓂᒃ ᑖᒪᑦᓱᒧᖓ 
ᑲᒪᒋᔭᐅᔪᒧᑦ, ᑭᐅᔪᓐᓇᕐᕕᖃᑦᑎᐊᓂᐊᕐᒪᑕ ᑕᒪᕐᒥᒃ ᐊᑦᑐᖅᑕᐅᓂᖃᖅᑐᑦ ᐱᓕᕆᖃᑕᐅᔪᑦ 
ᐊᓯᐊᒍᖔᕈᓐᓇᕐᒪᑦ, ᓄᓇᕗᑦ ᑐᙵᕕᒃᑯᑦ ᑲᑎᒪᔨᓂᒃ ᐃᓱᒪᓕᐅᕈᑕᐅᖁᔭᐅᓯᒪᔪᓂᒃ 
ᐃᓱᒪᓕᐅᕈᑎᖃᕈᒪᖏᓪᓗᑎ.  
ᐃᑲᔪᕐᓯᒍᑕᐅᓗᓂ ᑕᒪᑦᓱᒧᖓ ᑐᑦᓯᕌᕆᔭᐅᔪᒧᑦ ᐊᒻᒪᓗ ᐊᓯᐊᒍᖔᕈᒪᒍᑕᐅᔪᓐᓇᕐᓂᖓᓄᑦ, ᓄᓇᕗᑦ 
ᑐᙵᕕᒃᑯᑦ ᐅᑯᓂᖓ ᐅᖃᐅᓯᒃᓴᖃᖅᐳᑦ ᑲᑎᒪᔨᓄᑦ ᐃᓱᒪᒃᓴᕐᓯᐅᕈᑕᐅᔪᓐᓇᕐᑐᓂᒃ.  
ᐃᒪᕐᒥᐅᑕᓕᕆᔨᒃᑯᑦ ᐊᒡᒋᓯ 22-ᖑᑎᓪᓗᒍ, 2015-ᒥ ᐊᑐᓕᕈᔭᖏᑦ ᓇᓗᓇᐃᕐᓯᓯᒪᔪᒻᒪᑕ ᐱᔾᔪᑕᐅᔪᒥᒃ 
ᑲᑎᒪᔨᓄᑦ ᐃᓱᒪᓕᐅᕈᑕᐅᔪᒃᓴᒥᒃ ᑕᐃᔭᐅᓪᓗᓂ “ᐃᖃᓗᒐᓱᒍᒪᒍᑎᐅᔪ” (ᒪᒃᐱᒐᖓᓂ 1-ᒥ). 



ᐅᖃᔪᔭᖏᑦ ᑎᑎᕋᕐᓗᒋᑦ ᐃᒪᕐᒥᐅᑕᓕᕆᔨᒃᑯᑦ ᐊᑐᓕᕈᒪᓯᒪᔪᔭᖏᑦ, ᓄᓇᕗᑦ ᑐᙵᕕᒃᑯᑦ ᑎᑎᕋᔪᒻᒪᑕ 
ᓯᑎᑉᐱᕆ 15-ᒥ, 2015-ᖑᑎᓪᓗᒍ ᓇᓗᓇᐃᔭᐃᑦᑎᐊᕐᓯᒪᔪᓂᒃ ᐱᔾᔪᑎᒋᔭᒥᓂᒃ ᓄᓇᕗᑦ ᑐᙵᕕᒃᑯᑦ 
ᑖᑦᓱᒥᖓ ᐊᑐᓕᕐᑕᐅᔪᒪᔪᒥᒃ ᑐᑭᓯᓯᒪᓂᕐᒥᓂᒃ ᓈᖕᒪᒋᔭᐅᔭᕆᐊᖃᖅᑐᒃᓴᐅᓂᖓᓂᒃ ᑲᑎᒪᔨᓄᑦ, 
ᑐᒃᓯᕋᕈᑎᓂᒃ ᐃᖃᓗᒐᓱᒍᓐᓇᓂᕐᒧᑦ ᓚᐃᓴᓐᓯᒥᒃ ᑐᓂᔭᐅᒐᔭᕐᑐᒥᒃ ᐃᒪᕐᒥᐅᑕᓕᕆᔨᒃᑯᓐᓂᒃ ᓇᑦᑎᕙᒃ 
ᐆᒪᔪᓕᕆᔨᒃᑯᑦ ᑲᑎᒪᔨᖏᓐᓄᑦ.  ᑐᑭᓯᓯᒪᓪᓗᒋᑦ ᑐᒃᓯᕌᕆᔭᐅᔪᑦ ᓈᖕᒪᒋᔭᐅᔭᕆᐊᖃᓐᓂᖏᓐᓂᒃ 
ᑲᑎᒪᔨᓄᑦ ᐃᖃᓗᒐᓱᐊᕈᓐᓇᓂᕐᒧᑦ ᓚᐃᓴᓐᓯᒥᒃ, ᐅᕝᕙᓘᓐᓃᑦ ᐊᓯᖔᖓᓂᒃ ᑲᑎᒪᔩᑦ 
ᐃᓱᒪᓕᐅᕈᑎᒋᓂᐊᕐᓗᒍ ᕿᑭᖅᑕᕐᔪᐊᕐᒥᐅᑦ ᐃᓄᖏᑕ ᐃᖃᓗᒍᓐᓇᕈᑎᒋᒐᔭᕐᑕᖏᓐᓂᒃ ᒪᓕᒐᓐᓂᒃ 
ᒪᓕᓪᓗᑎᒃ ᐊᒻᒪᓗ ᓂᐅᕕᐅᑎᖃᕈᓐᓇᓂᕐᒥᒃ 1000 ᑭᓗᒍᓛᒻᓂ ᐅᖁᒪᐃᓐᓂᖃᖅᑐᓂᒃ ᐃᖃᓗᒃᐱᓐᓂᒃ, 
ᓄᓇᕗᑦ ᑐᙵᕕᒃᑯᑦ ᑎᓕᐅᕆᓚᐅᕐᓯᒪᒐᓗᐊᕐᒪᑕ ᑕᐃᒪᓐᓇ ᐃᓱᒪᓕᐅᕈᑎᖃᖁᔨᓇᑎᒃ, 
ᑎᑎᕋᖅᓯᒪᔪᓂᒃ ᐊᖏᕈᑎᓃᒃᑐᓂᒃ ᓇᓗᓇᐃᕆᓪᓗᑎᒃ ᐱᔪᓐᓇᐅᑎᖏᓐᓂᒃ ᐃᓄᐃᑦ 
ᐃᖃᓗᒐᓱᒍᓐᓇᓂᒥᒃ ᓂᐅᕕᐊᒃᓴᖃᓐᓂᐊᕐᓗᑎᒃ ᓚᐃᓴᓐᓯᖃᖏᓪᓗᑎᒃ ᐊᒻᒪᓗ 
ᐃᓱᓕᒃᑕᕐᕕᖃᙱᓪᓗᒋᑦ ᐅᓄᕐᓂᕆᔭᕆᐊᖃᖅᑕᖏᑕ ᓯᓚᑖᓂ ᑲᑎᒪᓪᓗᒋᑦ ᐱᔭᐅᔪᓐᓇᕐᑐᑦ ᒪᓕᒃᑐᒋᑦ 
ᓄᓇᕘᒥ ᓄᓇᑖᕈᑎᐅᓯᒪᔪᑦ ᐊᖏᕈᑎᖏ.  ᓄᓇᕗᑦ ᑐᙵᕕᒃᑯᑦᑕᐅᖅ ᑲᑎᒪᔨᓂᒃ ᐊᐱᕆᓯᒪᔪᒻᒪᑕ 
ᑲᔪᓯᓂᐊᕈᑎᒃ ᐃᓱᒪᓕᐅᕈᑎᖃᓐᓂᐊᕐᐸᑕ ᑕᐃᒪᓐᓇ ᓄᓇᕗᑦ ᑐᙵᕕᒃᑯᑦ ᓈᖕᒪᓴᖏᒃᑲᓗᐊᕐᑎᓪᓗᒋᑦ, 
ᓇᓗᓇᐃᕆᖁᔨᓚᐅᕐᑐᑦ ᑲᑎᒪᔩᑦ ᐊᔪᙱᓐᓂᖏᓐᓂᒃ ᐊᑐᕐᓗᒋᑦ ᓄᓇᕘᒥ ᐊᖏᕈᑏᑦ  ᑕᐃᒪᓐᓇ 
ᐃᓱᒪᓕᐅᕐᓂᐊᕐᐸᑕ ᐊᒻᒪᓗ ᑕᒪᐃᓐᓂᒃ ᐱᓕᕆᖃᑕᐅᔪᓄᑦ ᐱᕕᖃᖅᑎᑦᓯᖁᔨᓪᓗᑎᒃ ᐅᖃᐅᓯᒃᓴᒥᓐᓂᒃ 
ᐅᖃᓪᓚᒡᕕᖃᕈᓐᓇᖁᓪᓗᒋᑦ ᑲᑎᒪᔩᑦ ᐱᔾᔪᑎᒋᔭᖏᓐᓄᑦ.  
ᑕᐃᒪᙵᓂᑦ ᑐᓴᐅᒪᖃᑦᑎᐅᑎᓐᓇᕋᓱᐊᕋᓗᐊᕐᑐᑕ, ᓇᓗᓇᕐᓯᒍᑕᐅᖃᑦᑕᕐᒃᓯᒪᒻᒪᑦ ᑲᑎᒪᔨᓄᑦ 
ᐃᓱᒪᓕᐅᕈᑕᐅᔭᕆᐊᖃᓐᓂᕋᕈᑕᐅᓂᖓ. ᑲᑎᒪᔩᑦ ᑎᑎᖅᑲᖏᑦᑎᒍᑦ ᐊᒃᑯᕙ 8-ᒥ, 2015-ᒥ 
ᑎᑎᕋᖅᑕᒥᓂᖏᓐᓂ ᓇᓗᓇᐃᕆᖁᔨᓯᒪᔪᒻᒪᑕ ᐊᖑᓇᓱᒃᑐᓕᕆᔨᒃᑯᑦ ᑲᑎᒪᔨᖏᓐᓂᒃ ᐊᒻᒪᓗ 
ᐃᒪᕐᒥᐅᑕᓕᕆᔨᒃᑯᓐᓂᒃ ᓇᓗᓇᐃᕆᖁᔨᓪᓗᑎ ᖃᓄᐃᓕᐅᓛᕐᒪᖔᑖ ᐃᒪᐃᓕᖓᓪᓗᓂ ᑎᑎᖅᑲᐃᑦ 
ᖁᓛᓂ “ᑲᑎᒪᔨᓂᒃ ᐃᓱᒪᓕᐅᖁᔨᔪᑦ ᓈᖕᒪᒃᓴᖁᔨᓪᓗᑎᒃ ᐃᖃᓗᒐᓱᒍᓐᓇᓂᕐᒧᑦ”, ᑖᓐᓇᓗ 
ᑎᑎᖅᑲᓚᑦᑖᖓ ᑎᑎᖅᑲᖏᓐᓂ ᑲᑎᒪᔩᑦ ᑐᒃᓯᕋᕈᑕᐅᔪᒥᒃ ᓲᕐᓗ ᐃᓱᒪᓕᐅᕈᑕᐅᓯᒪᔪᑎᑐᑦ 
ᑎᑎᕋᖅᓯᒪᔪᓪᓗᑎᒃ ᐃᒪᓐᓇ “ᓈᖕᒪᒋᔭᐅᒋᐊᓖᑦ ᐃᖃᓗᒐᓱᒍᓐᓇᓂᕐᒧᑦ ᐸᕐᓇᒍᑏᑦ”. ᑭᐅᔾᔪᑎᖏᑦᑎᒍᑦ 
ᐃᒪᕐᒥᐅᑕᓕᕆᔨᒃᑯᑦ ᑎᑎᕋᖅᑕᒥᓂᖏᓐᓂ ᐊᒃᑐᕙ 20- ᖑᑎᓪᓗᒍ, 2015-ᒥ 
ᐃᖅᑯᓪᓕᐅᑎᖃᖅᓯᒪᔪᓇᑎᒃ ᐸᕐᓇᒍᑎᓂᒃ, ᓇᓗᓇᐃᕈᑕᐅᓪᓗᓂ ᐃᒪᕐᒥᐅᑕᓕᕆᔨᒃᑯᑦ 
ᐃᑲᔪᕐᓯᓯᒪᓂᖓᓂ “ᐊᖏᖅᑕᐅᔪᒪᔾᔪᑏᑦ .... ᑲᑎᒪᔨᓂ ᐆᒃᑐᕋᐃᓂᒃᑯᑦ .... ᐃᖃᓗᒐᓱᓐᓂᕐᒥᒃ”. 
ᐊᔾᔨᒋᒻᒥᓇᓂᐅᒃ ᐊᖑᓇᓱᒃᑐᓕᕆᔨᒃᑯᑦ ᑲᑐᔾᔨᖃᑎᒌᖏᑕ ᑎᑎᖅᑲᑎᒍᑦ ᑭᐅᔾᔪᑎᖏᓐᓂ ᐊᒃᑐᕙ 28-
ᒥ, 2015-ᖑᑎᓪᓗᒍ, ᑕᐃᔭᐅᓂᖃᖅᑐᒥ “.... ᐃᖃᓗᒍᒪᓂᕐᒧᑦ ᑐᑦᓯᕋᕈᑎᑦ” 
ᐅᖃᖅᓯᒪᑐᐃᓐᓇᓪᓚᕆᔪᒻᒪᑕ ᐃᒫᒃ “ᑲᔪᓯᓂᖃᕈᒪᒐᑦᑕ ... ᐃᖃᓗᒐᓱᓐᓂᕐᒧᑦ” ᐊᒻᒪᓗ 
“ᖃᐅᔨᓴᐃᓂᕐᒧᑦ ᐊᒻᒪᓗ ᑲᒪᑦᑎᐊᕈᑎᒃᓴᓂᒃ ᐸᕐᓇᒍᑏᑦ” ᐱᓕᕆᐊᕆᔭᐅᖏᓐᓇᓂᐊᕐᓗᑎᒃ.  
ᐊᖑᓇᓱᒃᑐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓇᓗᓇᐃᕆᓯᒪᔪᙱᑦᑐᑦ ᐊᖑᓇᓱᒃᑐᓕᕆᔩᑦ ᑲᑐᔾᔨᖃᑎᒌᖏᑦ 
ᐃᓱᒪᒋᔭᖃᓐᓂᕋᕐᓗᑎᒃ ᑲᑎᒪᔩᑦ ᐃᓱᒪᓕᐅᕈᑎᒥᒍᑦ ᐱᖃᓯᐅᔾᔨᔭᕆᐊᖃᓐᓂᖏᓐᓂᒃ ᐸᕐᓇᒍᑎᓂᒃ. 
ᑲᑎᒪᔩᑦ ᑎᑎᖅᑲᖏᑦ ᑎᑎᕋᖅᑕᒥᓃᑦ ᑎᓯᑉᐱᕆ 18-ᖑᑎᓪᓗᒍ, 2015-ᒥ ᓇᓗᓇᐃᕆᓯᒪᔪᒐᑎᒃ 
ᐱᔾᔪᑕᐅᔪᓂᒃ ᐅᖃᐅᓯᖃᖅᑎᓪᓗᒋᑦ ᓄᓇᕗᑦ ᑐᙵᕕᒃᑯᑦ ᑎᒥᖓᑕ ᑐᑭᑖᕈᑎᒋᓯᒪᔭᖓᓂᒃ 
ᐃᒪᓐᓇᐃᑎᑕᐅᓪᓗᓂ “ᐊᔪᙱᓐᓂᖃᕈᑕᐅᔾᔪᑎᓂᒃ ᐆᒃᑐᕐᓂᕋᖅᑐᒋᑦ . . . ᓄᓇᕘᒥ 
ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑕ ᐊᔪᙱᓐᓂᖏᓐᓂᒃ” ᑭᓯᐊᓂᓗ, ᑖᓐᓇᐅᒐᓗᐊᕐᒥᑎᓪᓗᒍ, 
ᓇᓗᓇᐃᔭᕈᑎᖃᕆᓪᓗᑎᒃ ᑐᒃᓯᕋᕈᑕᐅᔪᒥᒃ ᐃᒪᓐᓇ “ᐃᒻᒥᒃᑯᑦ ᐱᔪᒪᔭᕐᒥᓂᒃ ᐊᑐᖅᑐᑦ” ᐊᒻᒪᓗ 
ᑲᑎᒪᔩᑦ ᐃᓱᒪᓕᐅᕈᑎᖏᑦ ᑕᒪᑦᓱᒧᖓ ᑲᒪᒋᔭᐅᔪᒧᑦ ᐃᒪᓐᓇᑐᐃᓐᓇᐅᓂᕋᖅᑕᐅᓪᓗᓂ “ᑭᓯᐊᓂ . . . 
ᐊᖏᖅᑕᐅᕗᑦ ᑲᑎᒪᔨᓄᑦ ᑕᒪᒃᑮᒃ ᓈᖕᒪᓴᕐᑐᐃᓐᓇᐅᑎᓪᓗᒋᑦ ᐸᕐᓇᒍᑎᓂᒃ 
ᑲᒪᒋᔭᐅᑦᑎᐊᕈᑎᒃᓴᖏᓐᓄᑦ ᐊᒻᒪ ᓄᖑᓗᐊᖅᑕᐃᓕᒪᒍᑎᒃᓴᖏᓐᓂᓄᑦ ... ᐃᖃᓗᒃᐲᑦ”. 
ᐆᒃᑐᐃᔪᙱᑦᑐᑦ ᓄᓇᕗᑦ ᑐᙵᕕᒃ ᑎᒥᖓᑦ ᐋᖅᑭᒃᑕᐅᓯᒪᓂᖓᓂᒃᐃᒻᒥᒃᑯᑦ ᐱᔪᒪᔭᕐᒥᓂᒃ 
ᐊᑐᕈᒪᓂᖏᓐᓂᒃ, ᐅᕝᕙᓘᓐᓃᑦ ᑲᑎᒪᔩᑦ ᐊᖏᕈᑎᖃᕆᐊᖃᙱᓐᓂᕋᐃᔪᓂᒃ ᐃᓄᐃᑦ 
ᐃᖃᓗᒐᓱᒍᓐᓇᕐᓂᖏᓐᓄᑦ.  



ᑕᒪᓐᓇ ᓇᓗᓇᐃᔭᕐᑕᐅᑦᑎᐊᖁᑐᐃᓐᓇᕐᑐᒍ ᓄᓇᕗᑦ ᑐᙵᕕᒃ ᑎᒥᖓ, ᑎᑎᖅᑲᒥᒍᑦ ᔮᓐᓄᐊᕆ 28-
ᖑᑎᓪᓗᒍ ᑭᖑᕙᕆᐊᖅᑕᐅᖁᔨᔪᙱᓚᑦ ᑲᑎᒪᔩᑦ ᐊᖏᕈᑎᖃᓐᓂᐊᑎᓪᓗᒋᑦ ᑲᒪᑦᑎᐊᕈᑎᑦᓴᓂᒃ 
ᐸᕐᓇᒍᑎᓂᒃ ᐃᖃᓗᒐᓱᓐᓂᕐᒧᑦ ᑲᑎᒪᔩᑦ ᐃᓱᒪᓕᐅᕈᑎᒥᒍᑦ ᑲᒪᒋᐊᕈᑎᖃᕋᔭᙱᒃᐸᑕ ᓄᓇᕗᑦ 
ᑐᙵᕕᒃ ᑎᒥᖓᑕ ᐃᓱᒫᓗᑎᒋᔭᖏᓐᓂᒃ ᐋᖅᑭᓯᔪᖃᓐᓂᐊᑎᓪᓗᒍ ᐅᖁᒪᐃᓐᓂᖃᕆᐊᓐᓂᖏᓐᓂᒃ 
ᓯᓚᑖᒎᖅᑐᓂᒃ ᑲᑎᓪᓗᒋᑦ ᓄᓇᖅᑲᑎᒌᓄᑦ ᐃᖃᓗᒃᑕᐅᔪᓐᓇᕐᑐᑦ ᐅᓄᕐᓂᖏᓐᓂᒃ, ᐊᓯᖏᑦ 
ᐃᓱᓕᒃᑕᕐᕕᐅᖁᔭᐅᔾᔪᑎᑦ ᐃᓄᐃᑦ ᐃᖃᓗᒐᓱᓐᓂᖏᓐᓄᑦ, ᐊᒻᒪ ᐃᖃᓗᒐᓱᒍᓐᓇᐃᑎᓂᒃ ᓚᐃᓴᓐᓯᓂ. 
ᑲᑎᒪᔩᑦ ᑎᑎᖅᑲᖏᑦ ᕕᕗᐊᕆ 9-ᖑᑎᓪᓗᒍ ᑕᒪᑦᓱᒥᖓ ᖁᓚᓐᓇᐃᕈᑎᓂᒃ ᐱᑕᖃᔪᖏᒻᒪᑦ, 
ᐅᖃᖅᓯᒪᑐᐃᓐᓇᕐᑐᑎᒃ ᓄᓇᖅᑲᑎᒌᓄᑦ ᓂᕿᒃᓴᓂᐊᕆᔭᐅᓗᑎᒃ ᐅᓄᕐᓂᐅᔭᕆᐊᓖᑦ ᐊᒻᒪ 
ᓂᕿᒃᓴᓂᐊᕆᓗᒍ ᐅᓄᕐᓂᐅᔭᕆᐊᓖᑦ ᐃᓄᐃᑦ ᐃᖃᓗᒐᓱᒍᓐᓇᕐᓂᖏᓐᓄᑦ 
ᑐᑭᑖᕈᑕᐅᓕᑕᐃᓐᓇᕋᔭᓐᓂᕋᖅᑕᐅᓪᓗᓂ ᐃᓱᒪᓕᐅᕈᑎᖏᑦᑎᒍᑦ ᐊᒻᒪᓗ ᐃᓄᐃᑦ ᑲᑎᒪᔨᓄᑦ 
ᐊᖏᖅᑕᐅᓇᓱᖏᓪᓗᑎᒃ ᑭᓯᐊᓂ ᒥᓂᔅᑕᒧᑦ ᖃᐅᔨᓂᐊᕐᒪᑕ “ᓱᓇᑐᐃᓐᓇᕐᓂ 
ᐊᑐᓕᖅᑎᑕᐅᔭᕆᐊᖃᖅᑐᓂᒃ ᑲᒪᒋᐊᕈᑎᐅᔪᓂᒃ ᑕᐃᒪᓐᓇ ᒥᓂᔅᑕᐅᑉ ᐱᔭᕆᐊᖃᖅᑐᒋᔭᖓ ᒪᓕᓪᓗᒍ, 
ᑕᐃᒪᓐᓇ ᐱᔪᓐᓇᕐᑎᑕᐅᖕᒪ ᒪᓕᒐᖅᑎᒍᑦ”. 
ᓯᕗᓂᐊᒍᑦ ᑲᒪᔾᔪᓯᐅᖃᑦᑕᕐᓯᒪᓚᑦ  
ᑕᐃᒪᓐᓇ ᑲᑎᒪᔩᑦ ᖃᐅᔨᒪᒻᒪᑕ, ᐃᒪᕐᒥᐅᑕᓕᕆᔨᒃᑯᒃ ᐅᑭᐅᒐᓴᓐᓂᒃ ᐊᑑᑎᖃᖅᑎᑦᑎᖃᑦᑕᕐᓯᒪᒻᒪᑕ 
ᑲᑎᒪᔩᑦ ᐊᖏᖅᑎᒋᔭᐅᕙᒃᑐᑎᒃ ᐆᒃᑐᕋᐃᓂᒃᑯᑦ ᐃᖃᓗᒐᓱᑦᑐᖃᓐᓂᐊᑎᓪᓗᒍ 
ᓚᐃᓴᓐᓯᑖᖅᑎᑦᑎᓂᒃᑯᑦ, ᑕᐃᔭᐅᖔᓕᕐᓯᒪᔪᑦ “ᐸᕐᓇᒍᑎᓂᒃ” ᐃᒪᕐᒥᐅᑕᓕᕆᔨᒃᑯᓐᓂᒃ, 
ᐱᔾᔪᑎᒋᔭᐅᙳᐊᖅᑐᓂᒃ ᕿᐱᓗᒍᑕᐅᓪᓗᓂ ᐃᓄᖕᓄᑦ ᓄᓇᕘᒥ ᓄᓇᑖᕈᑎᑎᒍᑦ ᐊᖏᕈᑎᖏᓐᓂ 
ᐱᔪᓐᓇᐅᑎᖏᓐᓂᒃ ᑎᑎᕋᖅᓯᒪᔪᒥ 5.6.1-ᒥ ᓄᓇᕘᒥ ᓄᓇᑖᕈᑏᑦ ᐊᖏᕈᑎᖏᓐᓂ 
ᓚᐃᓴᓐᓯᖃᕆᐊᖃᖏᓐᓂᖏᓐᓂᒃ ᐊᒻᒪᓗ ᐅᖁᒪᐃᓐᓂᖃᕆᐊᖃᖅᑎᑦᑎᒍᑕᐅᓪᓗᓂ 
ᐃᖃᓗᒍᓐᓇᕐᑕᖏᓐᓄᑦ ᓯᓚᑖᒍᑦ ᓄᓇᖅᑲᑎᒌᑦ ᓂᕿᒃᓴᕆᓂᐊᕐᓗᒋᑦ ᐅᓄᕐᓂᕆᔭᕆᐊᖃᖅᑕᖏᓐᓂᒃ 
ᑭᐳᑦᓯᑎᐊᒻᒪᕆᒃᑐᓂ ᓄᓇᕘᒥ ᐊᖏᕈᑎᓂᒃ. ᑲᑎᒪᔩᑦ 2012-ᖑᑎᓪᓗᒍ ᐊᖏᕈᑎᒋᓚᐅᕐᓯᒪᔭᖏᑦ 
ᓴᕐᕙᓕᖕᒥ ᐃᖃᓗᒐᓱᒍᓐᓇᕈᑏᓄᑦ ᐸᕐᓇᒍᑎᓂᒃ, ᐅᖃᐅᓯᐅᓯᒪᔪᖅ ᑲᑎᒪᔩᑦ ᑎᑎᕋᖅᑲᖏᓐᓂᒃ 
ᑎᑎᕋᖅᑕᒥᓂᖏᓐᓂ ᑎᓯᑉᐱᕆ 18, 2015-ᒥ ᒫᓐᓇᐅᔪᑦ ᑲᒪᕙᓪᓕᐊᓂᖃᖅᑎᓪᓗᑕ, ᐊᑕᐅᓯᖅ 
ᐆᒃᑑᑕᐅᓯᒪᔪᖅ ᑲᒪᔾᔪᓯᐅᓲᒧᑦ.  ᓄᓇᕗᑦ ᑐᙵᕕᒃ ᑎᒥᖓᑕ ᖃᐅᔨᒪᓂᖓᒍᑦ, ᐃᒪᕐᒥᐅᑕᓕᕆᔨᒃᑯᑦ 
ᑐᓂᓯᓯᒪᒻᒪᑕ ᐆᒃᑐᕋᕈᑎᓂᒃ ᓚᐃᓴᓐᓯᒥᒃ ᓇᑦᑎᕙᒃ ᐊᖑᓇᓱᒃᑐᓕᕆᔨᒃᑯᑦ ᑲᑐᔾᔨᖃᑎᒌᖏᓐᓄᑦ 
ᑕᑎᖃᖅᑐᑎᒃ ᑲᑎᒪᔩᑦ ᐃᓱᒪᓕᐅᕈᑎᖏᓐᓂᒃ, ᐊᒻᒪᓗ ᐱᖃᓯᐅᔾᔨᓯᒪᓪᓗᑎᒃ 
ᐅᖁᒪᐃᓐᓂᕆᔭᕆᐊᖃᖅᑕᖏᓐᓂᒃ ᐃᖃᓗᒃᑕᐅᔪᓐᓇᕐᑐᑦ ᓯᓚᑖᒍᑦ ᓄᓇᖅᑲᑎᒌᑦ ᓂᕿᒃᓴᕆᓗᒋᑦ 
ᐃᖃᓗᒍᓐᓇᕐᑕᖏᑕ ᐊᒻᒪᓗ ᑲᑎᒪᔩᑦ ᐋᖅᑭᒃᓯᓚᐅᕐᓯᒪᑎᓐᓇᒋᑦ ᐅᖁᒪᐃᓐᓂᐅᔭᕆᐊᖃᖅᑐᓂᒃ. 
ᑕᐃᒪᓐᓇ ᑲᑎᒪᔩᑦ ᖃᐅᔨᒪᒻᒪᑕ, ᐅᓪᓗᒥᐅᔪᖅ ᐃᖃᓗᓕᕆᓂᕐᒧᑦ ᐱᖁᔭᑦ ᐅᖃᖅᓯᒪᒐᓗᐊᕐᑎᓪᓗᒋᑦ 
ᑭᓇᑐᐃᓐᓇᖅ ᐃᖃᓗᒐᓱᒃᑐᖅ ᓚᐃᓴᓐᓯᖃᙱᓪᓗᓂ ᒪᓕᒐᐅᑉ ᐃᓚᖓ (5 (1)-ᒥ ᐊᒻᒪᓗ 22-ᒥ, 
ᓄᓇᑦᓯᐊᑉ ᐃᖃᓗᓕᕆᓂᕐᒧᑦ ᐱᖁᔭᖏᓐᓂ) ᐅᕝᕙᓘᓐᓃᑦ ᓂᐅᕕᐊᒃᓴᖃᓐᓂᐊᕐᐸᑕ 
ᓚᐃᓴᓐᓯᖃᖏᓪᓗᑎᒃ ᐱᖁᔭᑎᒍᑦ ᐱᕋᔭᒍᑎᖃᓐᓂᕋᐃᒻᒪᑕ (35 (2) ᐃᖃᓗᒐᓱᓐᓂᕐᒧᑦ ᐱᖁᔭᓂ). 
ᐃᒪᕐᒥᐅᑕᓕᕆᔨᒃᑯᑦ ᓚᐃᓴᓐᓯᑖᖅᑎᑦᑎᓂᖏᑦ ᐃᒪᐃᓐᓇᐃᓕᖓᓕᕐᑎᑦᑎᕗᑦ ᐊᖑᓇᓱᒃᑐᓕᕆᔨᒃᑯᑦ 
ᑲᑐᔾᔨᖃᑎᒌᖏᓐᓂᒃ ᐊᒻᒪᓗ ᐃᓚᒋᔭᐅᔾᔪᑎᓕᓂᒃ ᑐᑭᓯᓂᕐᓗᑦᑕᐅᔮᖏᑦᑐᒥᒃ ᓲᕐᓗ ᐅᖃᐅᔾᔨᒻᒪᑕ 
ᐃᓄᖕᓂᒃ ᓚᐃᓴᓐᓯᖃᙱᓪᓗᑎᒃ ᐃᖃᓗᒐᓱᐊᕐᐸᑕ ᐃᖅᑲᖅᑐᐃᕕᒃᑯᑦ ᑲᒪᒋᔭᐅᔪᓐᓇᕐᓂᖏᓐᓂᒃ. 
ᐃᓐᓄᐃᓯᒪᓂᕐᒧᑦ ᐊᐅᓚᑦᑎᔨᒻᒪᕇᑦ ᑲᓇᑕᐅᑉ ᑐᙵᕕᒡᔪᐊᖓ ᒪᓕᒐᖅᑎᒍᑦ ᒪᓕᓪᓗᒍ ᐃᓄᖕᓂᒃ 
ᐅᐱᒍᓱᑦᑎᐊᕐᓗᑎᒃ ᐱᓕᕆᔭᕆᐊᖃᕐᒪᑕ ᐊᑐᓕᕐᑎᑦᑎᕙᓪᓕᐊᓂᕐᒥᒃ ᐅᓪᓗᒥᐅᔪᖅ 
ᐊᖏᕈᑎᓕᐊᕆᔭᐅᓯᒪᔪᓂᒃ: ᑕᑯᒋᐊᕐᓗᒋᑦ ᐱᐊᒃᒪᓐ ᐃᖅᑲᖅᑐᐃᕕᒃᑰᑦᑎᑕᐅᓂᖓ ᓕᑐᓪ ᓴᓪᒪᓐ/ᑳᒫᒃ 
ᐅᓇᓖᑦ, 2010 SCC 53, [2010] 3 S.C.R. 103I, ᑎᑎᕋᖅᓯᒪᔪᖅ 62-ᒥ. (Beckman v. Little 
Salmon/Carmacks First Nation, 2010 SCC 53, [2010] 3 S.C.R. 103I, at paragraph 
62). ᑕᓐᓇ ᑕᒻᒪᖏᒍᑕᐅᔫᔮᓪᓗᓂ ᐃᒪᕐᒥᐅᑕᓕᕆᔨᒃᑯᑦ ᐊᑑᑎᖃᖅᑎᑕᖓ ᒪᓕᓐᓂᖃᖅᓯᒪᙱᒻᒪᑦ 
ᐃᓐᓄᐃᓯᒪᓂᕐᒧᑦ ᐊᐅᓚᑦᑎᔨᒻᒪᕇᖏᑕ ᐱᓕᕆᐊᕆᔭᕆᐊᖃᖅᑕᖓᓂᒃ. ᑲᑎᒪᔩᑦ 
ᐱᓕᕆᖃᑕᐅᓂᕆᔭᖏᑦ ᑕᕝᕘᓇ ᑕᒻᒪᖏᒍᑕᐅᔫᔮᕐᓗᓂ ᐊᑑᑎᖃᖅᑎᑕᖓᒍᑦ ᓄᖅᑲᓂᐊᙱᒃᐸᑦ, 
ᑕᑯᓐᓇᕐᑕᐅᔾᔪᑎᒋᓕᕈᓐᓇᒪᔾᔪᒃ ᑕᐃᒪᓐᓇ ᐱᓕᕆᖃᑕᐅᔪᑎᑐᑦ.  



 
ᐃᓚᓕᐅᓯᒪᕗᑦ ᐊᔾᔨᖏᑦ 2012-ᖑᑎᓪᓗᒍ ᑎᑎᕋᖅᑕᒥᓃᑦ ᓄᓇᕗᑦ ᑐᙵᕕᒃ ᑎᒥᖓᑕ ᓄᓇᕘᒥ 
ᐆᒪᔪᓕᕆᔨᕐᔪᐊᑯᑦ ᑲᑎᒪᔨᖏᓐᓄᑦ ᓈᖕᒪᒃᓴᕋᑎᒃ ᑕᒪᑦᓱᒥᖓ ᐊᑑᑎᖃᖅᑎᑕᐅᔪᒥ.  ᓄᓇᕗᑦ ᑐᙵᕕᒃ 
ᑎᒥᖓ ᑎᑎᕋᕐᓯᒪᔪᖁᑎᖃᙱᒻᒪᑕ ᐱᔾᔪᑎᖃᑦᑎᐊᖅᑐᓂᒃ ᑭᐅᔾᔪᑎᒥᓂᕐᓂᒃ ᑲᑎᒪᔨᓂᑦ.  
ᐃᓱᒪᑖᕈᑕᐅᔪᑦ  
ᓄᓇᕗᑦ ᑐᙵᕕᒃ ᑎᒥᖓ ᐃᓱᒪᖕᒪᑕ ᑲᑎᒪᔩᑦ ᐊᔪᖏᓐᓂᖃᖏᓗᐊᕐᓂᖏᓐᓂᒃ 

 ᐊᖏᕈᑎᖃᓐᓂᕐᒥᒃ ᐅᖁᒪᐃᓐᓂᖃᕆᐊᖃᖅᑎᑕᐅᓂᖏᓐᓄᑦ ᐃᖃᓗᒃᑕᐅᔪᓐᓇᕐᑐᑦ ᐃᓄᖕᓄᑦ 
ᐱᔭᕆᐊᖃᖅᑎᑕᐅᓯᒪᔪᓂᒃ ᑲᒪᔾᔪᓯᖃᖅᑎᓐᓇᒋᑦ ᐃᓚᐃᓐᓈᕈᑎᖃᙱᓪᓗᑎᒃ 
ᒪᓕᓐᓂᖃᑦᑎᐊᓂᕐᒥᒃ ᐱᑐᐃᓐᓇᐅᖏᑎᑕᐅᒍᑎᓂᒃ ᑎᑎᕋᕐᓯᒪᔪᓂᒃ 5.3.3-ᒥ, 5.6.50-ᒥ 
ᐊᒻᒪᓗ ᐊᓯᖏᓐᓂ ᐊᑑᑎᖃᖅᑎᑕᐅᔪᓐᓇᕐᑐᑦ ᓄᓇᕘᒥ ᐊᖏᕈᑎᖏᓐᓃᒃᑐᓂᒃ,  

 ᐊᖏᕈᑎᖃᓪᓗᑎᒃ ᐅᖁᒪᐃᓐᓂᖃᕆᐊᖃᙱᓪᓗᒍ ᐃᓱᓕᑕᕐᕕᖃᓐᓂᕐᒥᒃ ᐃᓄᐃᑦ 
ᐃᖃᓗᒍᓐᓇᕐᑕᖏᓐᓂᒃ ᓯᓚᑖᒍᑦ ᓄᓇᖅᑲᑎᒌᑦ ᓂᕿᒃᓴᓂᐊᕆᓗᒍᑦ ᐆᒪᔪᕈᓐᓇᕐᑕᖏᑕ, 
ᐅᕝᕙᓗ  

 ᐊᖏᕈᑎᖃᓪᓗᑎᒃ ᖃᓄᖅᑑᕈᑕᐅᔪᓐᓇᕐᑐᓂᒃ ᐊᑑᑎᖃᖅᑎᑕᐅᔪᓐᓇᕐᑐᓂᒃ “ᐱᔭᐅᔭᕆᐊᓕᓐᓂᒃ 
ᑐᑭᖓ ᑎᑎᕋᖅᓯᒪᔪᓂ 5.3.23-ᒥ ᓄᓇᕘᒥ ᓄᓇᑖᕈᑏᑦ ᐊᖏᕈᑎᖏᓐᓂ ᐃᓄᐃᑦ 
ᓚᐃᓴᓐᓯᖃᕆᐊᖃᖅᑎᑕᐅᓂᖏᑦ ᐃᖃᓗᒐᓱᒍᑎᓂᒃ ᐅᑯᐊ ᐃᒪᐃᓕᖓᑎᓪᓗᒋᑦ 
ᑎᑎᕋᖅᓯᒪᔪᓂᒃ 5.6.1-ᒥ ᓄᓇᕘᒥ ᓄᓇᑖᕈᑏᑦ ᐊᖏᕈᑎᖏᓐᓂ.   

ᑲᑎᒪᔩᑦ ᐊᖏᖃᑕᐅᙱᑐᐃᓐᓇᕆᐊᓖᑦ ᑕᒪᑦᓱᒥᖓ ᐃᓱᒪᒋᔭᒥᒃ. ᑕᐃᒪᐃᒃᑯᑎᓪᓗ, ᐊᒻᒪ ᑲᑎᒪᔩᑦ 
ᑕᑎᖃᑐᐃᓐᓇᓂᐊᕈᑎᒃ ᐊᓐᓈᕐᑐᕋᐅᑕᐅᔪᖃᖅᑎᓪᓗᒍ ᐊᔪᖏᓐᓂᐅᔪᓂᒃ ᑕᒪᓐᓇ ᑲᒪᒋᔭᐅᓂᖓᓄᑦ, 
ᐱᓕᕆᐊᕆᔭᕆᐊᖃᕐᒪᒍ ᑲᑎᒪᔩᑦ ᓇᓗᓇᐃᖅᓯᓂᖅ ᑐᑭᑖᕈᑎᒋᓯᒪᔭᕐᒥᓂᒃ ᐊᒻᒪ ᓴᖅᑮᓗᑎᒃ 
ᐱᔾᔪᑎᒋᔭᕐᒥᓂᒃ.  
ᑕᐃᒪᓐᓂᖓᓄᑦ, ᑲᒪᒋᐊᑲᓐᓂᕈᑎᖃᓚᐅᙱᓂᕐᒥᓂ ᑕᒪᑦᓱᒧᖓ ᑲᒪᒋᔭᐅᕙᓪᓕᐊᔪᒥᒃ, 
ᖁᓚᓐᓇᐃᔭᕐᕕᐅᓕᑦ ᓄᓇᕗᑦ ᑐᙵᕕᒃ ᑎᒥᖓ ᐊᒻᒪᓗ ᑕᒪᐃᑕ ᐱᓕᕆᖃᑕᐅᔪᑦ ᖃᓄᑐᐃᓐᓇᖅ 
ᑲᑎᒪᔩᑦ ᐊᖏᕈᑎᖃᓐᓂᐊᕈᑎᒃ ᖃᒻᒪᕐᑕᓕᖕᒥ ᐃᖃᓗᒐᓱᓐᓂᕐᒧᑦ ᐸᕐᓇᒍᑎᓂ ᐅᑯᐊ 
ᐱᖃᓯᐅᔾᔭᐅᓂᐊᖏᓪᓗᑎᒃ: 

 ᐋᖅᑭᒃᓯᓂᕐᒥᒃ ᐅᖁᒪᐃᓐᓂᐅᔭᕆᐊᓕᓐᓂᒃ ᐃᓄᐃᑦ ᐃᖃᓗᒐᓱᓐᓂᐊᑎᓪᓗᒋᑦ;   
 ᐋᖅᑭᓯᓂᖅ ᑯᑕᖃᓐᓂᑰᙱᑦᑐᖅ ᐃᓄᖕᓄᑦ ᐃᖃᓗᒐᓱᒍᓐᓇᕈᑎᓂᒃ, ᐃᓚᒋᔭᐅᓗᓂ 

ᓚᐃᓴᖃᖅᑎᑦᑎᓂᕐᒥᒃ ᐃᖃᓗᒐᓱᒍᓐᓇᕈᑎᓂ, ᐅᕝᕙᓘ;  
 ᐊᖏᕈᑎᖃᓐᓂᕐᒥᒃ ᑲᒪᒋᐊᕈᑎᒥᒃ ᐊᑐᓕᕐᑎᑕᐅᔭᕆᐊᖃᕈᑎᒥᒃ ᐊᖅᑯᑕᐅᓗᓂ 

ᐃᖃᓗᒐᓱᓐᓂᕐᒧᑦ ᓚᐃᓴᓐᓯᓂᒃ..   

ᑲᑎᒪᔩᑦ ᐊᔪᖅᐸᑕ ᑕᒪᐃᓐᓄᑦ ᖁᓚᓐᓇᐃᕈᑎᖃᖅᑎᑦᑎᓂᕐᒥᒃ, ᓄᓇᕗᑦ ᑐᙵᕕᒃ ᑎᒥᖓ ᑲᑎᒪᔨᓂᒃ 
ᓇᓗᓇᐃᖅᓯᖁᔨᒐᓗᐊᕐᐳᑦ ᑐᑭᑖᕈᑎᒋᓯᒪᔭᖏᓐᓂᒃ ᐊᒻᒪᓗ ᐱᔾᔪᑎᖏᓐᓂᒃ ᐊᒻᒪᓗ 
ᐱᕕᒃᓴᖃᖅᑎᑦᑎᑦᑎᐊᕐᓗᑎᒃ ᑭᐅᔪᓐᓇᕐᓯᕕᒋᔪᓐᓇᕐᑕᖏᓐᓂᒃ ᑕᒪᐃᑕ ᐱᓕᕆᖃᑕᐅᔪᑦ.  
ᐃᓱᒪᒋᓪᓗᒋᑦ ᑲᑎᒪᔩᑦ ᐃᓱᒪᓕᐅᕈᑎᒥᓂᒃ ᐃᒪᓐᓇᐃᑦᑑᓂᕋᐃᑐᐃᓐᓇᑎᓪᓗᒋᑦ ᐊᖏᕈᑎᖃᓐᓂᕐᒥᒃ 
ᐃᒻᒥᒃᑯᑦ ᐱᔪᒪᓂᖃᖅᑐᑦ, ᑕᒪᒃᑮᓄᓪᓗ ᓈᖕᒪᒋᔭᐅᓂᕋᐃᔪᑦ ᑲᒪᑦᑎᐊᕈᑎᒃᓴᓂᒃ ᐸᕐᓇᒍᑎᓂᒃ, ᓄᓇᕗᑦ 
ᑐᙵᕕᒃ ᑎᒥᖓ ᑲᑎᒪᔨᓂᒃ ᐊᓯᐊᒍᖔᖅ ᖃᐅᔨᒃᑲᐃᖁᔨᕗᑦ ᐃᒪᕐᒥᐅᑕᓕᕆᔨᒃᑯᓐᓂᒃ ᐊᒻᒪᓗ 
ᐊᖑᓇᓱᒃᑏᑦ ᑲᑐᔾᔨᖃᑎᒌᖏᓐᓂᒃ ᑖᒃᑯᐊ ᑲᑎᒪᔩᑦ ᐃᓱᒪᕐᓱᕈᓐᓇᓂᕐᒥᒃᒍᑦ ᐊᔪᖏᓐᓂᖃᕈᑎᒥᓂᒃ 
ᐊᑐᕐᓗᒍ 5.2.34 (d)(i) ᓄᓇᕘᒥ ᓄᓇᑖᕈᑎᓄᑦ ᐊᖏᕈᑎᒦᒃᑐᖅ, ᐊᒻᒪᓗ 
ᐃᓱᒪᓕᐅᕈᑎᖃᓐᓂᐊᖏᓐᓂᕐᒥᓂᒃ ᐊᖏᖅᑎᐅᓂᕐᒧᑦ ᐸᕐᓇᒍᑎᓕᐊᓂᒃ. ᑖᒃᑯᐊᓕ ᐃᒪᕐᒥᐅᑕᓕᕆᔨᒃᑯᑦ 
ᐊᒻᒪᓗ ᐊᖑᓇᓱᒃᑐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᐃᒻᒥᒃᑯᑦ ᐋᖅᑭᒃᓱᐃᔪᒪᓂᕐᒥᓂᒃ ᒪᓕᒍᓐᓇᕋᔭᕐᒪᑕ, 
ᐱᖃᑕᐅᑎᑦᑎᖏᓪᓗᑎ ᑲᑎᒪᔩᑦ ᑕᒻᒪᖏᒍᑕᐅᔫᔮᑐᒥᒃ ᐃᓱᒪᓕᐅᕈᑎᖃᕆᐊᖃᓐᓂᐊᖏᒻᒪᑕ. 
ᑭᖑᓪᓕᕐᐹᕆᓕᕐᓗᒍ, ᓄᓇᕗᑦ ᑐᙵᕕᒃ ᑎᒥᖓ ᖃᐅᔨᒪᕗᑦ ᐊᒻᒪ ᑕᐃᒪᓐᓇᓴᐃᓐᓇᕐᑕᐅᖅ 



ᐃᓱᒪᖃᑎᒋᔭᐅᖕᒪᑕ ᑲᑎᒪᔨᒃᑯᑦ ᐱᔪᒪᓂᖃᓐᓂᖏᓐᓂᒃ ᓯᕗᓂᑦᑎᓐᓂ ᓄᓇᕘᒥ ᐃᖃᓗᒐᓱᓐᓂᕐᒧᑦ 
ᐱᖁᔭᐃᑦ ᐱᔾᔪᑕᐅᔪᓐᓃᓛᕐᓂᖏᓐᓂᒃ ᑕᐃᒪᓐᓇ ᐃᒪᕐᒥᐅᑕᓕᕆᔨᒃᑯᑦ ᐃᓄᐃᑦ ᐱᔪᓐᓇᐅᑎᖏᓐᓂᒃ 
ᓱᓇᐅᑎᑦᑎᖏᒻᒪᑕ ᐊᑐᕐᓗᒋᑦ ᓄᓇᕘᒥ ᓄᓇᑖᕈᑏᑦ ᐊᖏᕈᑎᖏᑦ. ᓇᓗᓇᖏᓚᕐᓗ ᑕᐅᕗᖓᒃᑲᓐᓂ 
ᑖᓐᓇ ᑐᕌᒐᕆᔭᐅᓂᖓ, ᒪᓕᒐᖃᑦᑎᐊᓂᒃᑯᑦ, ᐃᓚᐃᓐᓈᖏᓐᓂᒃᑯᑦ ᐊᒻᒪ ᑕᑯᒃᓴᐅᑎᐊᕐᑐᒃᑯᑦ 
ᐃᓱᒪᓕᐅᕈᑎᖃᕆᐊᖃᓐᓂᕐᒥᒃ ᐃᖃᒋᔭᖃᑦᑎᐊᖅᑐᓂᒃ ᐱᔪᓐᓇᐅᑎᖏᓐᓂᒃ ᐃᓄᐃᑦ.  
 
 
ᓱᓕᓪᓗᖓ,  
 
 
 
 
ᔭᐃᒥᓯ ᐋᕆᐊᖅ 
ᐊᐅᓚᑦᓯᔨᒻᒪᕆᒃ  
 
ᐃᓚᓕᐅᓯᒪᔪᑦ: ᐊᔾᔨᖏᑦ ᑎᑎᖅᑲᐃ ᒪᑦᓯ 12. 2012 ᑎᑎᖅᑲᖏᑦ ᓄᓇᕗᑦ ᑐᙵᕕᒃ ᑎᒥᖓᑕ 

ᓄᓇᕘᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ 
 ᐊᔾᔨᖏᑦ ᑎᑎᖅᑲᐃᑦ ᒪᐃ 15, 2012 ᑎᑎᖃᖏᑦ ᓄᓇᕗᑦ ᑐᙵᕕᒃ ᑎᒥᖓᑕ 

ᓄᓇᕘᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ   
 
ᐊᔾᔨᖏᓐᓂᒃ ᐱᑎᑕᑦ   ᑕᐃᕙᑦ ᐴᑕᓐ, ᐃᒪᕐᒥᐅᑕᓕᕆᔨᒃᑯᑦ ᐅᑭᐅᖅᑕᖅᑐᒥ ᑲᒪᒋᔭᓕᒃ 

ᑎᑎᕋᖅᑎᖓ, ᓇᑦᑎᕙᒃ ᐊᖑᓇᓱᒃᑐᓕᕆᔩᑦ ᑲᑐᔾᔨᖃᑎᒌᖏᑕ 
ᔭᐃᒥᓯ ᕿᓚᖅ, ᐃᒃᓯᕙᐅᑕᖓᑦ, ᕿᑭᖅᑖᓗᒃ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑕ 
ᒐᐳᕆᐊᓪ ᓂᕐᓗᖓᔪᖅ, ᑐᖏᓕᖓ ᒥᓂᔅᑕᐅᑉ, ᐱᓕᕆᕕᖓᑕ 
ᐊᕙᑎᓪᓕᕆᔨᒃᑯᑦ, ᓄᓇᕗᑦ ᒐᕙᒪᒃᑯᖏᑦ 

 
 
 
 


